
SUZUM-VINOCHILIK 

MAHSULOTLARI 
BOZORIDA EKSPORTNI 

DIVERSIFIKATSIYALASH 
STRATEGIYALARIDAN 

FOYDALANISH
Azadova Bonuposhsha Alisher qizi

Texnologiya, Menejment va Kommunikatsiya instituti
“Iqtisodiyot, huquq va boshqaruv” kafedrasi o‘qituvchisi

Annotatsiуa: O‘zbekiston uzumchilik-vinochilik mahsulotlari eksportni diversifikatsiya qilish uchun bitta bozor yoki mah-
sulotga bog‘liqlikni kamaytirishga qaratilgan harakatlar zarurdir. Bu yangi bozorlarni kengaytirish, yangi mahsulotlarni 
yoki ikkalasini ham joriy etishni o‘z ichiga oladi. Eksportni diversifikatsiya qilish strategiyasini amalga oshirish uchun esa 
eksport qilish imkoniyati mavjud bo‘lgan bozorlarni tahlil qilinishi lozim. Bozor tahlili potensial eksport bozorlarini aniqlash 
uchun bozorni chuqur o‘rganishni o‘z ichiga oladi. Bunda bozor hajmi, o‘sish tendensiyalari, raqobat, tartibga solish muhiti 
va ijtimoiy-madaniy holatlar kabi omillarning taʼsiri ham o‘rganilishi lozim. Eksportni diversifikatsiya qilish uzoq muddatli 
strategik tashabbus hisoblanadi. Bunda muayyan maqsadlar, bosqichlar va amalga oshirish muddatlari bilan aniq yo‘l 
xaritasini ishlab chiqish talab etiladi.

Kalit so‘zlar: eksport, diversifikatsiya, “YO‘L XARITASI”, import, segmentlash, pozitsiyalash, brending, raqamli marketing, 
vertrikal, gorizontal, konsentrik, intensive, ekstensiv.
Abstraсt: In order to diversify the export of viticultural and winemaking products of Uzbekistan, efforts aimed at reducing 
dependence on one market or product are necessary. This includes expanding into new markets, introducing new prod-
ucts, or both. In order to implement the export diversification strategy, it is necessary to analyze the markets with export 
opportunities. Market analysis involves in-depth market research to identify potential export markets. The impact of such 
factors as market size, growth trends, competition, regulatory environment, and socio-cultural conditions should also be 
studied. Export diversification is a long-term strategic initiative. This requires the development of a clear road map with 
specific goals, stages and implementation dates.

Keу words: export, diversification, “ROAD MAP”, import, segmentation, positioning, branding, digital marketing, vertical, 
horizontal, concentric, intensive, extensive.
Аннотация: Для диверсификации экспорта виноградарской и винодельческой продукции Узбекистана необходимы 
усилия, направленные на снижение зависимости от одного рынка или продукта. Это включает в себя выход на 
новые рынки, внедрение новых продуктов или и то, и другое. Для реализации стратегии диверсификации экспорта 
необходимо проанализировать рынки с экспортными возможностями. Анализ рынка включает в себя углубленное 
исследование рынка для определения потенциальных экспортных рынков. Также следует изучить влияние таких 
факторов, как размер рынка, тенденции роста, конкуренция, нормативно-правовая среда и социокультурные 
условия. Диверсификация экспорта является долгосрочной стратегической инициативой. Для этого необходима 
разработка четкой дорожной карты с конкретными целями, этапами и сроками реализации.

Ключевые слова: экспорт, диверсификация, “ДОРОЖНАЯ КАРТА”, импорт, сегментация, позиционирование, брен-
динг, цифровой маркетинг, вертикальный, горизонтальный, концентрический, интенсивный, экстенсивный.

K I R I S H
O‘zbekiston Respublikasi Prezidentining 2023-yil 3-avgustdagi “2023–2026-yillarda uzumchilik va vinochilik 

sohasini yanada rivojlantirishga qaratilgan chora-tadbirlar to‘g‘risida” PQ-260-son qarori bilan uzumchilik va 
vinochilik sohasini barqaror rivojlantirish, qayta ishlash korxonalarini infratuzilmaviy va moliyaviy qo‘llab-quv-
vatlash shuningdek, uzum va vinochilik mahsulotlari eksporti hajmlarini oshirish bo‘yicha aniq vazifalar belgilab 
berilgan. Mazkur vazifalarni amalga oshirish uchun 2023–2026-yillarda uzumchilik va vinochilik sanoatini kom-
pleks rivojlantirish bo‘yicha “YO‘L XARITASI” tasdiqlangan bo‘lib, mazkur yo‘l xaritasida “VINE Uzbekistan” 
brend marketing strategiyalarini amalga oshirish uchun bar qator vazifalar belgilab berilgan, jumladan:

● uzumchilik va vinochilikni rivojlantirish uchun potensial tashqi bozorlarda chuqur marketing tadqiqotla-
rini o‘tkazish;

● Qozog‘iston, Xitoy va boshqa mamlakatlarda milliy vino savdo uylarini ochish;

● Xalqaro ko‘rgazma va yarmarkalarda soha korxonalari ishtirokini taʼminlash;

● Xitoy Xalq Respublikasi, Hindiston, Janubiy Koreya Respublikasi va boshqa importyor davlatlar bilan 
muzokaralarni olib borish;

● Eksport qilinadigan uzum va vinochilik mahsulotlarining bojxona rasmiylashtiruvi jarayonlarining qulay 
va tezlashtirilgan tartibini joriy etish.

Mazkur vazifalarni amalga oshirish uchun korxonalarga eksportni rivojlantirishga qaratilgan uslubiy asos-
larni ishlab chiqishni taqozo etadi. 

M A V Z U G A  O I D  A D A B I Y O T L A R  T A H L I L I
“2013–2022-yillarda Peruning yangi uzum eksportida bozor diversifikatsiyasini tahlil qilishga, uning xalqaro 

savdoga ta’sirini o‘rganishga qaratilgan. Milliy bojxona va soliq ma’muriyatining veb-saytida ochiq qayd etilgan 
ma’lumotlarni tahlil qilish bilan bir qatorda miqdoriy metodologiya qo‘llanildi, xususan, uzum uchun milliy kichik 
sarlavha bo‘yicha jo‘natuvchi kompaniyalar eksporti. Diversifikatsiya Herfindal-Hirshman konsentratsiyasi 
indeksi (HHI) va raqobatbardoshlik Balassa indeksi yordamida tahlil qilindi”. [1] 

Alshammari, S. D. [2], Vergamini, D.,  va boshqa [3], Droli, M., va boshqa [4], Morgan, G., va boshqa [5], Mar-
kova, V. D., va boshqa [6], Bousquet, J. [7], Pradeep, R. K.,  va boshqa [8], Fait, M., va boshqa [9] va boshqa kabi 
xorijiy olimlar vino sohasiga oid turli xil marketing strategiyalari bo‘yicha maqolalar chop etilgan. Shu qatorda 
mahalliy iqtisodchi olimlardan D.M.Usmonova “Uzumchilik korxonalarining eksport salohiyatini oshirishda mar-
keting strategiyalaridan foydalanish” [10] nomli monografiyasida eksportni rivojlantirtish strategiyalari haqida bir 
qator ma`lumotlar berilgan. 

T A D Q I Q O T  M E T O D O L O G I YA S I
Eksportni diversifikatsiya qilish strategiyasini ishlab chiqish va amalga oshirishda bir qancha tahlil vositalari-

 dan foydalanish mumkin. Jumladan, SWOT tahlili, konyunktura tahlili, Porterning beshta kuch tahlili, PESTEL 
tahlil, raqobat tahlili va boshqalar. Ushbu tahlil vositalaridan samarali foydalanish orqali korxonalar eksport 
qilish imkoniyati mavjud bo‘lgan mamlakatlarni, umuman olganda bozorlarni aniqlash imkoniyati yuza keladi. 

T A H L I L  V A  N A T I J A L A R
Eksport geografiyasini kengaytirish uchun mos bo‘lgan mamlakatlarni aniqlash uchun guruhlash maqsadga 

muvofiq. Bunda, O‘zbekiston eksport uchun mos mamlakatlar guruhlarini aniqlab olish imkoniyati mavjud. 
Mazkur tahlilni amalga oshirish uchun quyidagi maʼlumotlardan foydalanish talab etiladi:

X1 – vinochilik mahsulotlari import qiluvchi mamlakatlarning jahon importidagi ulushi, %. Maksimal qiy-
matlar bo‘yicha tanlanadi;

X2 – maʼlum davr mobaynida (2018-2022-yillarda) vino mahsulotlari import qiluvchi mamlakatlarda import 
o‘sishi, %. Maksimal qiymatlar bo‘yicha tanlanadi;

X3 – vinochilik mahsulotlari import qiluvchi davlatlar va ularning barcha yetkazib beruvchi bozorlari orasi-
dagi o‘rtacha masofa (km); minimal qiymatlar bo‘yicha tanlanadi;

X4 – hamkor mamlakatlarning barcha yetkazib beruvchi mamlakatlari konsentratsiyasi. Minimal qiymatlar 
bo‘yicha tanlanadi;

Konsentratsiya Herfindal indeksiga asoslanadi. Herfindal indeksi quyidagi formula asosida hisoblanadi

H = ∑n
i=1s2

i (1)

Bunda, 
H – Herfindal indeksi;
s – mamlakatning bozordagi ulushi;
n – mamlakatlar soni
Hk < 0,01 (yoki foizlar butun son sifatida ishlatilsa 100) yuqori ichki raqobatbardosh konsentratsiyani ko‘rsa-

tadi, bozorga kirish qulay.
Hk < 0,15 (yoki 1500) konsentratsiyalanmagan holatni ifodalaydi, bozor raqobatbardoshdir, bozorga 

kirishda to‘siqlar mavjud.

S0,15 dan 0,25 gacha bo‘lsa (yoki 1500 dan 2500 gacha) o‘rtacha konsentratsiyani ko‘rsatadi. Bozorga 

kirish xavotirli;
Hk > 0,25 (yoki 2500) yuqori konsentratsiyani ko‘rsatadi. Bozorga kirish imkonsiz, chunki yuqori monopol 

mavqedagi korxonalar mavjud;
Tanlab olingan mezonlar bo‘yicha Jahon savdo tashkilotining tashqi savdo statistikasi maʼlumotlarida kel-

tirib o‘tilgan mezonlar bo‘yicha statistika yig‘ib boriladi. Shunga muvofiq vino bozorida O‘zbekiston uchun mos 
keluvchi mamlakatlar guruhini aniqlash uchun 1-ilovada keltirilgan maʼlumotlar shakllantirish. 

X5 – vinochilik mahsulotlari import qiluvchi davlatlarda O‘zbekiston duch keladigan o‘rtacha import taʼriflari. 
Minimal qiymatlar bo‘yicha tanlanadi;

Mamlakatlarni guruhlashda asosiy mezonlar sifatida 2022-yilda O‘zbekistondan vino mahsulotlari import 
qilish ko‘rsatkichlari bo‘yicha eng yuqori bo‘lgan mamlakatlarning tanlangan indikotorlar bo‘yicha minimal va 
maksimal qiymatlariga mos keluvchanlik nuqtai nazaridan ko‘rib chiqiladi. 

O‘zbekistondan import qiluvchi mamlakatlar, jumladan, Qozog‘iston (43,93 foiz), Rossiya Federatsiyasi 
(41,13 foiz), Qirg‘iz Respublikasi (7,85), Belarusiya (2,68 foiz) hamda Gruziya (1,35 foiz)ning Xn mezonlar 
bo‘yicha maksimal, minimal va o‘rtacha qiymatlari 1-jadvalda aks etgan. 

1-jadval: O‘zbekistondan import qiluvchi mamlakatlarning [11] 

Mamlakatlar Importning 
ulushi, %

Importning 
osishi, %

O‘rtacha 
masofa (km) Konsentratsiya O‘rtacha import 

tariflari
X1 X2 X3 X4 X5

Qozog‘iston 0,4 20 2,644 0,29 0,00
Rossiya Federatsiyasi 1,5 2 2,241 0,1 0,00
Qirg‘iz Respublikasi 0,07 16 1,892 0,35 1,40
Belarus 0,1 -3 1,193 0,12 0,00
Gruziya 0,04 8 2,44 0,08 0,00
minimal qiymat 0,04 -3 1,193 0,08 0
maksimal qiymat 1,5 20 2,644 0,35 1,4

Guruhlash tanlangan mamlakatlar bo‘yicha minimal va maksimal qiymatlarga mos kelishi nuqtai nazaridan 
barcha mamlakatlar guruhlanadi:

X1 va X2 o‘zgaruvchilar bo‘yicha:
“A” - minimal qiymatgacha bo‘lgan mamlakatlar; 
“B” - minimal va maksimal qiymatgacha bo‘lgan mamlakatlar; 
“S” – maksimal qiymatdan yuqori bo‘lgan mamlakatlar
X3, X4 va X5 o‘zgaruvchilar bo‘yicha:
“A” – maksimal qiymatdan yuqori bo‘lgan mamlakatlar; 
“B” - minimal va maksimal qiymatgacha bo‘lgan mamlakatlar; 
“S” – minimal qiymatgacha bo‘lgan mamlakatlar; 
Ushbu guruhlash bo‘yicha O‘zbekiston uchun eng maqsadga muvofiq bo‘lgan mamlakatlar har bir mezon 

bo‘yicha “B” guruhga mos keluvchi mamlakatlar hisoblanadi. Binobarin 5 ta ko‘rsatgich asosida olingan 
guruhlash natijalariga ko‘ra (asosiy natijalar 1-ilovada) 3.1.5-jadval maʼlumotlari shakllantirilgan. Mazkur jadval 
maʼlumotlariga ko‘ra jami 35 mamlakat O‘zbekistonning vino mahsulotlari eksporti uchun eng qulay mam-
lakatlar sifatida aniqlangan. Mazkur mamlakatlarning belgilab olingan Xn mezonlarning barchasiga mos keluv-
 chi mamlakatlardir. O‘zbekistoning eksport faoliyatini diversifikatsiyalash bo‘yicha tavsiya etilgan mamlakatlar 
sifatida aniqlangan “5B” guruh mamlakatlariga 2022-yilda jami eksportning 97,5 foizini to‘g‘ri kelgan. Qolgan 
3 foizlik ulush esa “4B”, “3B”, “2B”, “1B” mamlakatlari hissasiga to‘g‘ri kelgan. 

2-jadval: O‘zbekistonning vino mahsulotlari eksport imkoniyatlari mavjud bo‘lgan mamlakatlar soni [12] 
Guruhlar Soni Ulushi, foizda Ushbu guruhlarga mahsulot eksporti, ming AQSH dollari Ulushi, foizda

5B 35 15,8 43205 97,51
4B 73 32,9 267 0,60
3B 84 37,8 355 0,80
2B 19 8,6 400 0,90
1B 11 5,0 81 0,18

O‘zbekistonda vinochilik mahsulotlari eksportini diversifikatsiyalash uchun tavsiya etilgan “5B” guruh mam-
lakatlarida yuqori ekstensiv o‘sishga erishish imkoniyatlarini oshiradi. 

Mamlakat uchun mahsulotni diversifikatsiya strategiyasini ishlab chiqish uchun vino mahsulotlari turla-
rini nisbiy raqobat ustunliklarini aniqlash talab etiladi. Mahsulot bo‘yicha diversifikatsiya esa tarmoqni intensiv 
o‘sishiga olib keladi. Buning uchun O‘zbekiston vinochilik mahsulotlari tovarlari assortimentining ayrim guruhlari 
uchun nisbiy ustunliklarni aniqlash talab etiladi. Mahsulot turlari bo‘yicha nisbiy ustunlikni aniqlashda Balassa 
indeks (BI) dan foydalanish eng maqsadga muvofiq usuldir. Balassa indeks (BI) quyidagicha aniqlanadi:

BIt
i = (Xi/Xa)/(Xwi/Xwa) (2)

bu yerda:
Xi – tanlangan mahsulot turi bo‘yicha O‘zbekistonning eksport hajmi;
Xa – tanlangan mahsulot turi bo‘yicha jahonga eksport hajmi;
Xwi – O‘zbekistonning jami mahsulot eksporti hajmi; 
Xwa – Jahon eksporti.
Qiyosiy tahlil uchun 2018–2022-yillardagi vinochilik mahsulotlari TIF TN turlari bo‘yicha eksport bozoridagi 

umumiy maʼlumotlardan foydalanish tavsiya etiladi. Jahon savdo tashkilotining rasmiy statistikasi (https://www.
trademap.org/) maʼlumotlari orqali qiyosiy ustunlik TIF TN kodi (2200) bo‘yicha aniqlash maqsadga muvofiq. 

X U L O S A  V A  T A K L I F L A R
Yuqoridagi tahlilarni inobatga olgan holda intensiv diversifikatsiya asosida O‘zbekistondan vino mahsulot-

lari eksportini oshirish uchun quyidagilarga ahamiyat qaratish lozim:

1. Aniqlangan tovar kategoriyalari uchun O‘zbekistonning raqobatda nisbiy ustunligini inobatga olgan 
holda bozor doirasini kengaytirish lozim. Bu har qanday yagona bozorga qaramlikni kamaytirishi va 
xavflarni kamaytirishi mumkin.

2. Aniqlangan tovar kategoriyalari uchun xalqaro bozorda yuqori narxlarga ega bo‘lishi mumkin bo‘lgan 
yuqori sifatli vino mahsulotlarini ishlab chiqish va targ‘ib qilish. 

3. Sifatni yaxshilash va jahon bozorida ajralib turadigan noyob mahsulotlarni yaratish uchun vino ishlab 
chiqarishning innovatsion usullarini qo‘llang.

4. Korxonalar uchun vino mahsulotlarining qabul qilingan qiymatini oshirish uchun yuqori sifatli qadoqlash 
va brendingga sarmoya kiritishga ahamiyat qaratilishi lozim. 

5. Yuqoridagi boblarda mijozlar xulq-atvorini o‘rganish bo‘yicha olib borilgan tadqiqotlar asosida xorijiy 
bozorlarda doimiy marketing tadqiqotlarini olib borish talab etiladi. 

6. Aniqlangan mahsulot turlari bo‘yicha bozorga yaxshiroq kirib borishni taʻminlash uchun maqsadli bozor-
larda distribyutorlar va chakana sotuvchilar bilan mustahkam aloqalarni o‘rnatilishi lozim. 

7. Barqaror uzumchilik va vinochilik amaliyotlarini joriy etish orqali global auditoriya qamrovini oshirish 
muhim ahamiyat kasb etishi lozim. Bu barcha mamlakatlar isteʼmolchilari uchun tobora muhim ahamiyat 
kasb etmoqda.

8. O‘zbekiston vino mahsulotlarini targ‘ib qilish maqsadida xalqaro vino yarmarkalarida, ko‘rgazmalarda 
va degustatsiya tadbirlarida ishtirok etishi muhim marketing tadbirlari sifatida qaralishi lozim. 

Ushbu strategiyalarni amalga oshirish orqali O‘zbekiston vino ishlab chiqaruvchilari global sharoit va 
isteʻmol tendensiyalariga moslashgan holda eksport bozorlarida yanada intensiv va diversifikatsiyalangan 
o‘sishni maqsad qilishlari mumkin.

